
1. Predmet neposredne pogodbe 
Naziv preduzeća: DD „Konjuh“ Kladanj
Lokacija: Patriotske lige br. 2, Kladanj 

Dionice u ponudi: 67% ukupnog kapitala 

2. Definicije 
Slijedeće definicije se koriste u ovom dokumentu: 

> Preduzeće - DD „Konjuh“ Kladanj
> Dionice - 67 % dionica preduzeća 

> Prodavac –Kantonalna agencija za privatizaciju Tuzlanskog kantona, Bosna i Hercegovina 

> Prodaja - procedure privatizacije u skladu sa Pravilnikom o postupku prodaje metodom Neposredne pogodbe ("Službene novine Federacije BiH", broj: 75/05); 

> Potencijalni ponuđač - Potencijalni ponuđač koji je potpisao izjavu o povjerljivosti sa Prodavcem i koji 

će se, saglasno potpisanoj izjavi, pridržavati pravila neposredne pogodbe; 

> Ponuđač ili potencijalni kupac - bilo koje fizičko, pravno lice ili kvalifikovana osoba, domaća ili inostrana- 

preduzeće ili konzorcijum kompanija koja učestvuju u procedurama privatizacije radi kupovine dionica 

Preduzeća; 

> Ponuda - Prijedlog ponuđača za sticanje dionica u skladu sa pravilima Neposredne pogodbe; 

> Uspješan ponuđač - Ponuđač sa najboljom ponudom ocijenjenom na osnovu kriterija navedenih u 

pravilima Neposredne pogodbe; 

> Rok za ponude - Krajnji rok za dostavu Ponuda. 

3. Paket prodaje 
Uz ova pravila prodaje, paket prodaje sadrži još i slijedeće: 

· Profil preduzeća; 

· Obrazac za ponude; 

· Izjava o povjerljivosti; 

4. Termin plan 
Ovaj dokument daje redoslijed procedura i njihovo trajanje: 
	Procedura
	Od
	Do
	Trajanje / Datum

	Javni poziv za ponude
	15.01.2008. g.
	29.02.2008. g.
	45 dana

	Posjeta radi temeljite provjere
	15.01.2008. g.
	29.02.2008. g.
	45 dana

	Rok za dostavljanje ponuda
	15.01.2008. g.
	29.02.2008. g.
	45 dana


Izbor najpovoljinije ponude obavit će se u skladu sa Pravilnikom o postupku prodaje metodom neposredne pogodbe («Sl. novine Federacije BiH», broj 75/05). 

5. Komunikacija 

Sva komunikacija u vezi s ovom neposrednom pogodbom (tj. potpisivanje izjave o povjerljivosti, zahtjeva za paket prodaje, posjeta radi temeljite provjere, dostavu ponuda i bilo koja druga pitanja) trebaju biti dostavljena Prodavcu na slijedeću adresu: 

Kantonalna agencija za privatizaciju Tuzlanskog kantona, 

Ul. Soli broj 2, 75000 Tuzla
Bosna i Hercegovina 

Tel / fax + 387 35 290 216; 290-217; 290-219;
e-mail: kaptk@inet.ba
6. Temeljita provjera 
Svaki Potencijalni Ponuđač će imati priliku da posjeti preduzeće, pregleda poslovne knjige i dokumente u Sobi za podatke, da izvrši pregled lokacije i objekata, da postavlja pitanja menadžmentu i da obavi dodatne odgovarajuće aktivnosti koje smatra potrebnim uz slijedeće uslove: 

· Sve posjete radi temeljite provjere moraju biti dogovorene preko Prodavca i moraju se obaviti 

zakazivanjem termina samo u periodu navedenom u odjeljku 4; 

· Svi troškovi u vezi sa učestvovanjem na ovoj neposrednoj pogodbi, uključujući temeljitu provjeru, padaju isključivo na teret Ponuđača; 

· Svi zahtjevi za razgovor sa menadžmentom preduzeća ili sa radnicima ili za dobijanje kopije dokumenata ili bilo kakve druge aktivnosti u vezi sa temeljitom provjerom, moraju se realizirati preko Prodavca; 

· Potencijalni Ponuđač će biti u mogućnosti da pregleda podatke o Preduzeću u prostoriji koja će biti namjenski odvojena za ovu svrhu; 

· O zahtjevima za višestruke posjete od strane istog ponuđača isključivo pravo odlučivanja ima Prodavac. 

7. Ponude 
Svaku ponudu, dokaz o uplati naknade za učešće i depozit (vidi odjeljak 8a. i 8b. ispod) mora primiti Prodavac na gore navedenu adresu, u rokovima iz Javnog poziva. Ponude će biti važeće šesdeset dana (60) dana od zadnjeg dana roka za dostavu ponuda. Obrazac za ponudu, koji je sastavni dio paketa prodaje, specificira sve zahtjeve i dokumentaciju koja mora biti dostavljena po slijedećem rasporedu: 

· Faza A – Izjava od strane ponuđača 

· Faza B - Pravni zastupnik 

· Faza C – a) Naknada za učešće 
·                b) Depozit ili bankovna garancija

· Faza D - Izjava o finansijskim sredstvima 

· Faza E - Ponuda 

* Cijena 

* Investicije sa planom investicionih ulaganja
* Zapošljavanje sa planom zapošljavanja
8. Naknada za učešće i depozit za ponudu 
8a. Naknada za učešće za ponudu 
Od Ponuđača se traži da izvrši uplatu nepovratne naknade za učešće u iznosu od 2.000,00 KM, (dvije hiljade KM) kako bi mogao učestvovati u neposrednoj pogodbi. Transfer ovog iznosa treba obaviti na slijedeći način: 

Plaćanje naknade za učešće: 

Ime banke: NLB Tuzlanska banka dd Tuzla 

Naziv računa: Kantonalna agencija za privatizaciju Tuzlanskog kantona 

Broj računa: 1321000309152103 

Svrha doznake: Plaćanje nepovratne naknade za učešće na Neposrednoj pogodbi broj 43., 
Instrukcije za uplatu naknade za učešće iz inostranstva: 
1. INTERMEDIARY BANK: Nova ljubljanska banka DD Ljubljana, BIC: LJBASI2XXXX

2. ACCOUNT WITH INSTITUTION: 900-7011-978-4010/64, NLB Tuzlanska banka DD Tuzla, BIC: TBTUBA22

3. BENEFICIARY CUSTOMER: BA391321010086724943 Kantonalna agencija za privatizaciju Tuzla

Vrijednost uplaćene naknade za učešće u stranoj valuti mora odgovarati iznosu naknade za učešće (2.000,00 KM). 

Troškove konverzije i bankarske provizije snosi Ponuđač.

8b. Plaćanje depozita 
Ponuđač je dužan uplatiti depozit ili obezbijediti bankovnu garanciju u iznosu od 10% od početne cijene, ali ne većem od 100.000,00 KM. Garancija izdata na ime depozita mora biti bezuslovna, neopoziva  i plativa na prvi poziv Kantonalne agencije za privatizaciju Tuzlanskog kantona i mora imati rok važenja najmanje 180 dana od krajnjeg roka za dostavljanje ponude.

Transfer ovog iznosa treba obaviti na slijedeći način: 

Plaćanje depozita: 
Ime banke: NLB Tuzlanska banka dd Tuzla 

Naziv računa: Kantonalna agencija za privatizaciju Tuzlanskog kantona 

Broj računa: 1321000309220682 

Svrha doznake: Plaćanje depozita za učešće na Neposrednoj pogodbi broj 43., 
Instrukcije za uplatu depozita iz inostranstva: 

1. INTERMEDIARY BANK: Nova ljubljanska banka DD Ljubljana, BIC: LJBASI2XXXX

2. ACCOUNT WITH INSTITUTION: 900-7011-978-4010/64, NLB Tuzlanska banka DD Tuzla, BIC: TBTUBA22

3. BENEFICIARY CUSTOMER: BA391321010086724943 Kantonalna agencija za privatizaciju Tuzla

Vrijednost uplaćenog depozita u stranoj valuti mora odgovarati iznosu depozita (100.000,00 KM). 
Troškove konverzije i bankarske provizije snosi Ponuđač.

9. Dostava dokumentacije 
Svaki ponuđač mora dostaviti kompletnu dokumentaciju za ponudu, na jednom od jezika u službenoj upotrebi u Federaciji Bosne i Hercegovine. Ponuđač, ili njegov predstavnik, mora potpisati svaku ponudu hemijskom olovkom ili perom. Potpisnik Ponude mora staviti paraf hemijskom olovkom ili perom na svaku stranicu Ponude i na bilo kakve izmjene teksta. Ponuda mora biti dostavljena u zapečaćenoj koverti i na prednjoj strani treba jasno da bude napisan velikim slovima naziv Preduzeća za koje se dostavlja Ponuda, (prijava na NP broj 43. preduzeće DD „Konjuh“ Kladanj). 

10. Prijem i evidentiranje ponuda 
Prodavac će staviti pečat na svaku primljenu Ponudu sa datumom i vremenom prijema  Prodavac će Ponuđaču izdati službenu potvrdu. 

11. Valuta 
Sve stavke vezane za valutu u toku procedure neposredne pogodbe moraju biti izražene u bosanskim konvertibilnim markama. 

Kurs je EUR 1= KM 1,95583 

12. Proces evaluacije i kriteriji Neposredne pogodbe 
Evaluacija Ponuda na ovoj neposrednoj pogodbi će se vršiti tako što će se ukupni poeni (100 poena) rasporediti po osnovu tri različita kriterija. 
	Kriteriji 
	Poeni 

	Cijena 
	50

	Investicije sa planom investicionih ulaganja 
	30

	Zapošljavanja sa planom zapošljavanja
	20

	UKUPNO 
	100 


Za svaki pojedinačni kriterij, Ponuđač koji je ocijenjen kao najbolji će dobiti maksimalan broj poena. Sve ostale ponude će se ocjenjivati prema najboljoj ponudi. Prodavac može, uz obrazloženje, diskvalifikovati Ponuđača za kojeg procijeni da neće biti u stanju ispuniti svoje obaveze po ponuđenom  investicionom planu i planu zapošljavanja. 

Parametri su definisani kako slijedi: 

CIJENA – cijena (100% gotovina), Koeficijent vrednovanja 1,00. 

INVESTICIONI PLAN – sa investicijama koje uključuju samo: 

· Investicije u preduzeće direktno uložene od strane Ponuđača, a nisu obezbijeđene iz sredstava Preduzeća čiji je kapital predmet kupoprodaje, u roku od tri godine od potpisivanja Ugovora o kupovini dionica. Investicije su definisane kao investicije u stvarima, pravima i novcu i funkciji djelatnosti preduzeća.
· Investicioni plan mora biti u skladu sa Regulacionim planom općine Kladanj poštujući i ostala ograničenja s obzirom da  kompleks oko hotel „Muška voda“ ima status zaštićenog pejzaža, a kako je utvrđeno Prostornim planom Tuzlanskog kantona za period 2005-2025.
· Uspješni Ponuđač, Ponuđač sa najboljom ponudom ocijenjenom na osnovu kriterija navedenih u pravilima Neposredne pogodbe obavezan je do zaključenja kupopodajnog ugovora dostaviti bankovnu garanciju prihvatljivu, bezuslovnu, neopozivu i plativu na prvi poziv Kantonalne agencije za privatizaciju Tuzla, u iznosu 10% ponuđenih investicija sa rokom važenja 20 dana dužim od roka utvrđenog za realizaciju investicija.
U vezi sa vremenskim rokovima i rizicima, vrijednost investicionih obaveza prema investicionom planu Ponuđača biće umanjena u evaluaciji kako slijedi: 
	Godina 
	Raspored 

	1 
	100 % planiranih investicija uključeno 

	2 
	90 % planiranih investicija uključeno 

	3 
	80 % planiranih investicija uključeno 

	4 i preko 
	Nove vrijednosti nisu uključene 


PLAN ZAPOŠLJAVANJA – Ponuđačev plan zapošljavanja će biti vrednovan i sa aspekta prosječnog broja stalno zaposlenih predviđenih za prve tri godine. Bilo kakve aktivnosti u vezi isplate otpremnina trebaju biti zasebno detaljno pojašnjene u okviru plana zapošljavanja. Nikakvi popusti neće se primjenjivati kad je u pitanju obaveza zapošljavanja. Ponuđač je obavezan preuzeti sve radnike Preduzeća, na dan potpisivanja Ugovora (eliminirajući kriterij). 

OVLAŠTENJA KOMISIJE:
Komisija zadržava pravo da ne prihvati ni jednu ponudu ukoliko smatra da ponuđeni elementi ne odgovaraju traženim kritetijima.
13. Obavještavanje neuspješnih ponuđača 
Prodavac će obavjestiti neuspješne ponuđače o rezultatima neposredne pogodbe u roku od pet (5) dana od dana donošenja odluke od strane komisije.
14. Nema dogovora dok se ne potpiše ugovor o kupovini dionica preduzeća 
Neće se smatrati da je postignut bilo kakav dogovor vezan za prodaju Dionica dok se ne potpiše Ugovor o kupovini dionica preduzeća od strane Prodavca i uspješnog Ponuđača. Do tada, Prodavac nema nikakvih obaveza prema uspješnom Ponuđaču u vezi sa Preduzećem ili Dionicama. Nakon potpisivanja, obaveza Prodavca prema Uspješnom Ponuđaču biće izričito definisana Ugovorom o kupovini dionica. 

15. Odricanje od izjave i davanja garancija 
Prodavac ne daje nikakve izjave niti daje garancije u vezi sa dionicama ili Preduzećem (osim onih definisanih Ugovorom o kupovini dionica) bilo izrečene ili implicirane. 

Prodavac se izričito odriče bilo kakvog jemstva, garancija ili predstavljanja, u usmenom ili pisanom obliku, izrečenih ili impliciranih, u vezi sa Preduzećem ili dionicama. Potencijalni Ponuđači moraju izvršiti vlastitu temeljitu provjeru preduzeća i dionica te dostaviti Ponude zasnovane isključivo na vlastitom neovisnom istraživanju i nalazima a ne oslanjajući se na bilo kakve informacije dobijene od Prodavca. 

